
Bhudevikritam Varaha Stotram

ભૂદેવીકૃતં વરાહસ્તોત્રમ્ ૫

ૐ નમો ભગવતે મન્ત્રતત્ત્વલિઙ્ગાય
યજ્ઞક્રતવે મહાધ્વરાવયવાય મહાપુરુષાય
નમઃ કર્મશુક્લાય ત્રિયુગાય નમસ્તે॥ ૩૫॥
યસ્ય સ્વરૂપં કવયો વિપશ્ચિતો
ગુણેષુ દારુષ્વિવ જાતવેદસમ્ ।
મથ્નન્તિ મથ્ના મનસા દિદૃક્ષવો
ગૂઢં ક્રિયાર્થૈર્નમ ઈરિતાત્મને॥ ૩૬॥
દ્રવ્યક્રિયાહેત્વયનેશકર્તૃભિ-
ર્માયાગુણૈર્વસ્તુનિરીક્ષિતાત્મને ।
અન્વીક્ષયાઙ્ગાતિશયાત્મબુદ્ધિભિ -
ર્નિરસ્તમાયાકૃતયે   નમો નમઃ॥ ૩૭॥
કરોતિ વિશ્વસ્થિતિસંયમોદયં
યસ્યેપ્સિતં નેપ્સિતમીક્ષિતુર્ગુણૈઃ ।
માયા યથાયો ભ્રમતે તદાશ્રયં
ગ્રાવ્ણો નમસ્તે ગુણકર્મસાક્ષિણે॥ ૩૮॥
પ્રમથ્ય દૈત્યં પ્રતિવારણં મૃધે
યો માં રસાયા જગદાદિસૂકરઃ ।
કૃત્વાગ્રદંષ્ટ્રે   નિરગાદુદન્વતઃ
ક્રીડન્નિવેભઃ પ્રણતાસ્મિ તં વિભુમિતિ॥ ૩૯॥
ઇતિ શ્રીમદ્ભાગવતમહાપુરાણે પઞ્ચમસ્કન્ધે અષ્ટાદશાધ્યાયાન્તર્ગતં

ભૂદેવીકૃતં વરાહસ્તોત્રં સમાપ્તમ્ ।
ભાગવતપુરાણ । અધ્યાય ૫/૧૮/૩૫-૩૯॥
દેવીભાગવતમ્ । સ્કન્ધ ૮। અધ્યાય ૧૦/૭-૧૨॥

